ޔައުމިއްޔާ

އިޤުތިޞާދީ ކޮމިޓީގެ 31 ވަނަ ބައްދަލުވުން: (14.07.2010)

ރިޔާސަތުން ވާހަކަދެއްކެވުން:

`. އާދެ، މިއަދު އިޤްތިޞާދީ ކޮމެޓީގެ ބައްދަލުވުމައިގެން އަޅުގަނޑުމެން ކުރިއަށް މި ދަނީ ޢިއްޒަތްތެރި 4 މެންބަރުން ވަޑައިގެން. އާދެ، މިހާރު 5 ޢިއްޒަތްތެރި މެންބަރުން ވަޑައިގަންނަވައިފި. އާދެ، އަޅުގަނޑުމެން މިގެންދަނީ މިހާރު ކޮޕީ ރައިޓާ ބެހޭ އެހެނިހެން ޙައްޤުތަކުގެ ބިލުގެ މަސައްކަތް. އާދެ މިއަދު އަޅުގަނޑުމެން ފަށައިގަންނަން ވެފައި އޮތީ 10 ވަނަ މާއްދާއާ ހަމައިން އިން ފެށިގެން. އާދެ، 10 ވަނަ މާއްދާ އަޅުގަނޑު ހުށަހަޅަން އިޤްތިޞާދީ ޙައްޤުތައް އެ ސުރުޚީގެ ދަށުގައި މި ވާ (ހ)، އަދި އޭގެ 9،8،7،6،5،4،3،2،1 އައިސް (ށ)އާ ހަމައަށް އެއްކޮށް ކިޔާލައްވާފައި ތި ބޭފުޅުންގެ ވިސްނުންފުޅު ހުރި ގޮތެއް ވިދާޅުވެދެއްވުން އެދެން. އެހެން މި ދަންނަވާލީ އެއްކޮށް ކިޔާލީމާ އަޅުގަނޑުމެންނަށް މީގައި ބުނާ އެއްޗެއް ބޮޑަށް އެ މާއްދާގައި ބުނާ އެއްޗެއް ސުރުޚީ އާއި އަރިމަތީ ސުރުޚީއާ ދިމާވޭތޯ ވެސް ބަލައިލަން ފަސޭހަވާނެ. އާދެ، ޝުކުރިއްޔާ. މީގައި 10 ވަނަ މާއްދާގެ އެއްވެސް އެއްޗެއް ނެތް ކޮމެންޓެއް އައިއްސަކާ. މަޖިލީހުގެ ފްލޯގައި ބޭފުޅުން ދައްކަވާފައިވާ ވާހަކަފުޅަށް ބަލައިލާއިރު ކިހިނެއްތޯ 10 ވަނަ މާއްދާއަށް އެބަ އޮތްތޯ އެއްވެސް ކޮމެންޓެއް. ކީކޭތޯ. ޢިއްޒަތްތެރި މެންބަރު ކޮމެންޓުކުރައްވާފައި ވާ ބޭފުޅާ އިންނެވި. އެހެންވީމާ އޭގެ (ށ) އާދެ. (ށ)އާ ބެހޭ ގޮތުން ކިހިނެއްތޯ. ދެން އެހެންވީމާ، (ހ) ރަނގަޅުތޯ. (ހ) ގެ 2، 1. (ހ) ގެ ހުރިހާ ކަމެއް ނިމުނީ ކަމަށް އަޅުގަނޑުމެން ބަލާނަން. ދެން އެހެންވީމާ (ށ). އާދެ، އެހެންވީމާ އަޅުގަނޑު (ށ). ނޫން، ނޫން. އެ މީހުންގެ އިންނާނީ މިހާރު އެ މީހުންގެ ބިލުގައި މިހާރު އެއީ 9 އެއް ދެއްތޯ. 10. މިހާރު އެ ދިމާވީތަ؟ 10އާ ދިމާވީތޯ. ކިހިނެއް އެވީ. އާދެ، އެހެންވީމާ، (ށ) ވެސް ރަނގަޅުކަމަށް. 11. 11 ވެސް އެއްކޮށް ވިދާޅުވެލައްވާ. އޭގެ 2،1 އާ، (ށ) އާއި (ނ) އާ ބައްލަވާލައްވާފައި ދެން 12 އާ ހަމައަށް ވިދާޅުވެއްލައްވާފައި ދެން އަޅުގަނޑުމެން ކުރިއަށް ދާނީ. އާދެ، އެހެންވީމާ، ކުރިއަށް ގެންދަނީ އާދެ، ރަނގަޅުކަމަށް. 11 ގެ ހުރިހާ ބައިބައި ވެސް މީގައި އޮތް ގޮތަށް. މިހާރު ކޮމެންޓެއް އެބަ އޮތްތޯ މީގައި އެއްވެސް ކޮމެންޓެއް ނެތިއްޔާ 12 ވަނަ މާއްދާ އަޅުގަނޑު އެއްކޮށް ހުށަހަޅަން އަނެއްކާވެސް. 12 އިން ފެށިގެން 13 އާ ހަމައަށް. (ވަގުތުކޮޅަކަށްފަހު) އާދެ، ފްލޯއަށް އެއްވެސް ކޮމެންޓެއް އައިއްސާ މިހާރު 12 ވަނަ މާއްދާއަކަށް ނެތް. 12 ވަނަ މާއްދާގެ (ހ) އަށް އެބަ އޮތް ދެއްތޯ. އެއީ ކޮން ބޭފުޅެއްތޯ. ޑޮކްޓަރ މަޢުޞޫމް. ދެން މިނިސްޓްރީއަކުން ނެތް އެއްވެސް ވާހަކަ އެއް ދައްކަވާފަ އެއް ދެއްތޯ. މިނިސްޓްރީގެ ޕޮއިންޓު އޮފް ވިއުގައި ނެތް އެ ބޭފުޅުންގެ އެއްވެސް ވާހަކަ އެއް ވިދާޅުވެފަ އެއް. އެހެންވީމާ، މި އޮތް ގޮތަށް ގެންދަންވީތޯ. (ވަގުތުކޮޅަކަށްފަހު) އާދެ، އެހެންވީމާ، އަޅުގަނޑު 13 ވަނަ މާއްދާ ހުށަހަޅަން އެއްކޮށް. 14 ވަނަ މާއްދާއާ ހަމައަށް. ކޮބާ؟ 13 ވަނަ މާއްދާގެ. ފްލޯގައި ވެސް ނެތް އަދި މެންބަރަކު ވެސް.  އާދެ، 13 ވަނަ މާއްދާ ރަނގަޅުކަމަށް. އެހެންވީމާ، 14 ވަނަ މާއްދާ އެއްކޮށް އަޅުގަނޑު ހުށަހަޅަން. 14 ވަނަ މާއްދާގެ މައްސަލަ އެއް ނެތިއްޔާ އަޅުގަނޑު ކުރިއަށް ގެންދާނަން. 15 ވަނަ މާއްދާ ހުށަހަޅަން. އާދެ، ކޮމެންޓެއް ނެތިއްޔާ 16 ވަނަ މާއްދާ އަޅުގަނޑު ހުށަހަޅަން އެއްކޮށް 16 ވަނަ މާއްދާ. 17 ވަނަ މާއްދާއާ ހަމައަށް ވިދާޅުވެލައްވާ. އާދެ، 16 ވަނަ މާއްދާ ކޮމެންޓެއް ނެތިއްޔާ އަޅުގަނޑު ގެންދާނަން. އާދެ، ފްލޯގައި ވެސް ކޮމެންޓެއް ނެތް. އެހެންވީމާ، މިނިސްޓްރީގައި ވެސް ކޮމެންޓެއް ނެތް. އާދެ، 17 ވަނަ މާއްދާ އެއްކޮށް އަޅުގަނޑު ހުށަހަޅަން. އާދެ، 17 ވަނަ މާއްދާ ވެސް ނިމުނީ. 18 ވަނަ މާއްދާ އެއްކޮށް އަޅުގަނޑު ހުށަހަޅަން. އާދެ، 18 ވަނަ މާއްދާ ކޮމެންޓެއް ނެތިއްޔާ އަޅުގަނޑު ކުރިއަށް ގެންދާނަން. އާދެ އެހެންވީމާ 19. އާދެ، 19 ގައި މައްސަލަ އެއް ނެތް ކަމަށް ވަންޏާ 20 ވަނަ މާއްދާ އެއްކޮށް. މީގައި މި 25 އަހަރަށް އޮތް ވަރު ދިގުތޯ، ކުރުތޯ؟ އާދެ، އެހެންވީމާ، އެ މައްސަލަ ނެތިއްޔާ 20 ވަނަ މާއްދާ ވެސް ނިމުނީ ކަމަށް. 21 ވަނަ މާއްދާ އެއްކޮށް އަޅުގަނޑު ހުށަހަޅަން. 21 ވަނަ މާއްދާގެ މައްސަލަ އެއް ނެތް ކަމަށް ވަންޏާ ފްލޯގައި ވެސް ނެތް މައްސަލަ އެއް. އެ ބޭފުޅުން ވެސް މައްސަލަ އެއް ނެތް. އެހެންވީމާ، 21 ވަނަ މާއްދާ ރަނގަޅުކަމަށް ބަލަމާތޯ. އާދެ، 21 ވަނަ މާއްދާ އަށް އަޅުގަނޑު އެއްވެސް ބޭފުޅަކު ކޮމެންޓެއް ނެތީމާ ރަނގަޅުކަމަށް ނިންމާނަން. 22 ވަނަ މާއްދާ އެއްކޮށް. އާދެ، 22 ވަނަ މާއްދާ ވެސް ކޮމެންޓެއް ނެތިއްޔާ އަޅުގަނޑުމެން ކުރިއަށް ގެންދާނަން. 23 ވަނަ މާއްދާ އެއްކޮށް އިނގޭތޯ. އާދެ، 23 ވަނަ މާއްދާ ކޮމެޓެއް ނެތިއްޔާ 24 ވަނަ މާއްދާ އަށް. އާދެ، 24 ވަނަ މާއްދާ އަށް އެބަ އޮތްތޯ ކޮމެންޓެއް. އާދެ، 24 ރަނގަޅުކަމަށް އަޅުގަނޑު ގެންދާނަން 24 އަށް. އާދެ، 3 ވަނަ ބާބުގެ އެންމެ މަތީގައި އޮތް ހެޑިންއާ އެކު. 25 ވަނަ މާއްދާގެ ނިޔަލަށް އެއްކޮށް އަޅުގަނޑު ހުށަހަޅަން. ހުރިހާ ބޭފުޅުން ވެސް ވިދާޅުވެލައްވާ. ފްލޯއަކުން ކޮމެންޓެއް ނެތް. ސަރުކާރަކުން ކޮމެންޓެއް ނެތް. މި ދެންނެވީ އެ ބޭފުޅުން ދަންނަވާފައި މިއަދު ކޮންމެހެންވެސް ދަންނަވައްޗޭ އިނގޭތޯ 3 ދުވަހުގެ ތެރޭގައި އާދެ، މިއަންނަ ސަންޑޭ، މަންޑޭގައި އެ ބޭފުޅުން އަޅުގަނޑުމެންނާ ހަމައަށް އަންނަންޖެހޭ. އެއަށް ވުރެ ލަހެއް ނުކުރެވޭނެ. މިހާރު ވާހަކަ އަކީ އެ ދުވަހާ ހަމައަށް ހުރި ކޮމެންޓެއް ވިއްޔާ ހިފައިގެން ވަޑައިގަންނަވާށޭ. އޭރުން ވަޑައިގަތީމާ، ދެން އަޅުގަނޑުމެން އެ ބޭފުޅުންގެ ކޮމެންޓު އަޅުގަނޑުމެން ޖަޖުކޮށްފައި އެއްވެސް ބަދަލެއް ގެންނަން ޖެހިއްޖިއްޔާ އެ ކަމައިގެން ކުރިއަށް ދާނީ. ނޫނީ ވިއްޔާ އެ ހިސާބުން ނިންމާނީ. މިހާރު ވެސް ވަރަށް ގިނަ ދުވަސް އެ ބޭފުޅުންނަށް ދެވިފައި މި އޮތީ. އެހެންވީމާ، އަޅުގަނޑުމެން މި ވާހަކަ މި ދަންނަވާލީ. އާދެ، ޝުކުރިއްޔާ. ފްލޯއަކުން ނެތް މިއަށް އެއްވެސް ކޮމެންޓެއް. ސަރުކާރަކުން ކޮމެންޓެއް ނެތް. އެހެންވީމާ، އަޅުގަނޑަށް ޤަބޫލުކުރެވޭ ގޮތުގައި ރަނގަޅު. އާދެ، އެހެންވީމާ، އަޅުގަނޑުމެން ކުރިއަށް ގެންދާނަން. އާދެ، 26 ވަނަ މާއްދާ އެއްކޮށް ހުރިހާ ބައިބައި ވިދާޅުވެލައްވާ. އާދެ، 26 ވަނަ މާއްދާ ފްލޯއަކުން ކޮމެންޓެއް ނެތް އަދި ސަރުކާރުގެ ވެސް ކޮމެންޓެއް ވެސް ނެތް. 27 ވަނަ މާއްދާ އެއްކޮށް އިނގޭތޯ. އޭގައި ސަރުކާރުގެ ކޮމެންޓެއް ވެސް އަދި ފްލޯގެ ކޮމެންޓެއް ވެސް ނެތް. 28 ވަނަ މާއްދާ މިހާރު އަޅުގަނޑު ހުށަހަޅަން 27 ވަނަ މާއްދާ އަށް ކޮމެންޓެއް ނެތިއްޔާ. އެއްވެސް ފްލޯއަކުން ކޮމެންޓެއް ނެތް. ސަރުކާރަކުން ވެސް ކޮމެންޓެއް ނެތް. އާނ ކުރިއަށް ނިހާން. އާނ އޯކޭ. އާދެ، އާދެ. އެހެންވީމާ، 25. 28 ވަނަ މާއްދާގެ މައްސަލަ ނެތީ. 29 ވަނަ މާއްދާ. މިއަކު ވެސް ސަރުކާރަކުން ވެސް ފްލޯއަކުން ވެސް ކޮމެންޓެއް ނެތް. އެ މާއްދާ އެއްކޮށް އަޅުގަނޑު ހުށަހަޅަން. އާދެ، މައްސަލަ އެއް ނެތް ކަމަށް ވަންޏާ 29 ވަނަ މާއްދާ، އަޅުގަނޑު 29 ވަނަ މާއްދާގައި މައްސަލަ އެއް ނެތް ކަމަށް ވަންޏާ 30 ވަނަ މާއްދާ. މި އަށް އެބަ އޮތް ފްލޯ އިން ކޮމެންޓު. އޭގެ (ހ) އަށް. އަދަބު ލުއިކަމަށް.
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އާދެ އަޅުގަނޑަށް އަދަބު ލުއިކަމުގައި ވިޔަސް މި ކަހަލަ ކަމެއް ފަށައި ގަންނަ އިރު ހަމަ ލުއިކޮށް ފަށައިގަތުން އެއީ ރަނގަޅު ގޮތެއް ކަމުގައި ފެންނާތީވެ މިހާރު އޮތް ގޮތަށް ފާސްކުރުމަށް ހުށަހަޅާލަން. 

ރިޔާސަތުން ވާހަކަދެއްކެވުން:
އާދެ، އެހެންވީމާ ރަނގަޅުކަމަށް. އިޢުތިރާޟު އެހެން ބޭފުޅުން ނުކުރަވަންޏާ ފްލޯ އިން އަދި ކޮމެންޓެއް އަޔަސް. އާދެ 2،1 (ށ) އާ ހަމައަށް ވެސް ބައްލަވާލައްވާ. ދެން 30ވަނަ މާއްދާ އަޅުގަނޑު ހުށަހަޅަން. މިހާރު 31 އަށް. އޭގައި ވެސް ކޮމެންޓެއް އެބަ އޮތް އިނގޭތޯ. ހަމަ ރިޟާ. އާނ ރަގަޅު. އެހެންވީމާ، (ށ) ވެސް ރަނގަޅުކަމަށް. 31 ވަނަ މާއްދާ. އެއީ ހަމަ ޢަލީ ރިޟާގެ ކޮމެންޓެއް. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

31 ގެ (ހ) ގައި އެބައިން ކުޑަ ކުޑަ ތަންކޮޅެއް އަޅުގަނޑަށް އަޅައިގަންނަ. ދެވަނަ ފޮޅުވަތުގައި މި އޮތީ ނޫންތޯ މި ޤާނޫނުގެ ދަށުން ހިމާޔަތް ކުރެވިފައިވާ ރަށްރަށަށް ބަޔަކު އަރައިގެންފި ނަމަ އޭގެ ސަބަބުން އެ ފަރާތުގެ މާލަށާއި އަބުރަށް މި އިންނަނީ. އެއީ...  

ރިޔާސަތުން ވާހަކަދެއްކެވުން:
އާނ ކުރިއަށް ގެންދަވާ. މިހާރު ހުރިހާ އެ މާއްދާ އެއްކޮށް ބައްލަވާލައްވާ. އެ މާއްދާ އެއްކޮށް. އާދެ، 30 ރަނގަޅުކަމަށް. 32. ހުރިހާ އެއްޗެއް ދިޔައީ. މާއްދާ އަކުން މާއްދާއަކުން މި ދަނީ. އާދެ 32 ވަނަ މާއްދާ އަޅުގަނޑު ހުށަހަޅަން އެ މާއްދާ އެއްކޮށް ބައްލަވާލައްވާ. ފްލޯއަކުން ނެތް އޭގައި ކޮމެންޓެއް. އަދި ސަރުކާރަކުން ވެސް ކޮމެންޓެއް ނެތް. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:
އަޅުގަނޑު ޖަލު އުނިކުރަން ހުށަހަޅަން.

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:

އަޅުގަނޑު ޖަލު އުނިކުރަން ތާއީދުކުރަން. 

ރިޔާސަތުން ވާހަކަދެއްކެވުން:
އާދެ، ވަރަށް ބޮޑަށް ޝުކުރިއްޔާ. އެއީ، އަޅުގަނޑު މިހެން މި ދަންނަވާލީ މި މިހާރު އަޅުގަނޑު، އާދެ، އެހެންވީމާ، މިހާރު ހުށަހަޅުއްވާ މަޢުޞޫމް ހުށަހަޅުއްވާ.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، އަޅުގަނޑު ހުށަހަޅަން 32 ވަނަ މާއްދާގެ (ހ) ގައި މި އޮންނަ މަލީ ޖޫރިމަނާ ތިރިން ފަށާ އަދަދަކީ 1000 ރުފިޔާ ކަމުގައި.
ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:

ފެށުން 1000 ރުފިޔާ އިން ފަށާ މިހާރު މަތިން ތިރީ އަދަދު ބާއްވަން އަޅުގަނޑު ހުށަހަޅަން. މަޢުޞޫމަށް ތާއީދު.

ރިޔާސަތުން ވާހަކަދެއްކެވުން:
އާދެ، އެހެން ބޭފުޅަކު އިޢުތިރާޟު ނުކުރައްވަންޏާ އެ ގޮތަށް ބަދަލުކުރަން. އެހެންވީމާ، މިހާރު ކުރީގައި ބޭފުޅުން ޖަލު އިންތަން ކަނޑާލާފައި. އެހެންވީމާ، އެ ގޮތަށް އިޞްލާޙުކޮށްލާނަން. އެހެންވީމާ، މިހާރު ޖަލުގެ ބައި ކަނޑާލުމަށްފަހު 10 ހާސް ރުފިޔާ ނުވަތަ 1 ހާސް ރުފިޔާއޭ ޖެހީމާ ރަނގަޅެއް ނޫންތޯ. އޯކޭ. އިތުރު އެއްވެސް ބޭފުޅަކު އިޢުތިރާޟު ކުރައްވަންތޯ މިހާރު. ނުކުރަންޏާ އަޅުގަނޑު ކުރިއަށް ގެންދަނީ. 33 ވަނަ މާއްދާ. އާދެ މި މާއްދާގެ (ށ) އާއި (ނ) ބައްލަވާލައްވާ. މި އައި ބަދަލާ އެކު އެހެން އެއްވެސް މައްސަލަ އެއް އަންނާނެތޯ. (ވަގުތުކޮޅަކަށްފަހު) އާދެ، މިހާރު އެހެންވީމާ (ށ)،(ނ) ވެސް ނިމުނީ ކަމަށް. އާދެ ދެން 33 ވަނަ މާއްދާ އަޅުގަނޑު ނިންމާލާފައި މިއަދު އަޅުގަނޑު ނިންމާލާނަން. މި ބާބު އެއްކޮށް. އާދެ 33 ވަނަ މާއްދާ ސަރުކާރުން ކޮމެންޓެއް އެބަ އޮތް. ކީކޭތޯ ސަރުކާރުން ވިދާޅުވަނީ. ކީކޭތޯ. ޤަބޫލު ކުރެވޭތޯ ބަސް އުނިކުރަން 2،1 ގައި. މިހާރު ނިމޭ ތަންކޮޅުގައި މި އޮންނަ ނުވަތަ އެފަދަ އެއްޗެއް ރާއްޖެ އެތެރެކުރުން މި ތަންކޮޅު ކަނޑާލަން ތި ބޭފުޅުން ވިދާޅުވަނީ. އުފެއްދުން އެ ހިސާބަށް ނިންމާށޭ. އެއްޗެއް އުފެއްދުން، އިނގޭތޯ. ނުވަތަ ކުއްޔަށް ދިނުމަށް އެއްވެސް ކަހަލަ އެއްޗެއް އުފެއްދުން. އެ ހިސާބަށް ނިންމާލާށޭ. ދެން އަނެއް ބިލުގައި އެ ގޮތަށް ކަނޑާލާށޭ. އާދެ 2 ވަނަ މާއްދާ. 2،1 އާދެ. އެ ހިސާބަށް ސަރުކާރުން ވެސް ވިދާޅުވެފައި އޮތް އެއްޗެއް. އިޓްސް އޯކޭ. އޯކޭ. އެހެންވީމާ، އެ ގޮތަށް ނިމުނީ. ދެން ސަމަރީ އެއް ނޫނޭ. ކޮންތާކު ޖަލުގެ ވާހަކަ ދެއްކީ. އާދެ 2، 1 އެހެންވީމާ، ނިމުނީކަމަށް. އެތަންކޮޅު ކަނޑާލާފައި. އާދެ އެހެންވީމާ (ށ) ގައި 1000 އަށް ދަށްކޮށް ހުށަހަޅުއްވާ ޢިއްޒަތްތެރި މެންބަރަކު.
ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

31 ވަނަ މާއްދާގެ (ށ). މި މާއްދާގެ (ހ) ގައި ބަޔާން ކުރެވިފައިވާ ގޮތަށް އެއްވެސް ފަރާތަކުން ޢަމަލުކޮށްފި ނަމަ އަދި އެކަން ބެލެވޭނީ މި ޤާނޫނުގައި ބަޔާންކުރާ ކޮޕީ ރައިޓާއި އެއާ ގުޅޭ އެހެނިހެން ޙައްޤުތައް ފޭރިގަތުން ކަމަށެވެ. މި ކުށް ކުރި މީހެއްގެ އަދަބަކީ އެ ފަރާތެއް 1000 ރުފިޔާ އާއި އެއް ލައްކަ ރުފިޔާއާ ދެމެދުގެ އަދަދަކަށް ޖޫރިމަނާ ކުރުން. އަދި މީގެއިތުރުން އެކަމުގެ ސަބަބުން ގެއްލުން ލިބުނު ފަރާތަށް މި ޤާނޫނުގެ 30 ވަނަ މާއްދާ އާއި 31 ވަނަ މާއްދާގެ ދަށުން ފިޔަވަޅު އެޅުމުގެ ޙައްޤު ލިބިގެންވެ އެވެ. 
ގަމު ދާއިރާގެ މެންބަރު ޔޫސުފު ޢަބްދުލްޣަފޫރު ވާހަކަދެއްކެވުން:
އާދެ ނިހާނު ހުށަހެޅުއްވި ހުށަހެޅުއްވުމަށް ތާއީދުކުރަން އަޅުގަނޑު.

ރިޔާސަތުން ވާހަކަދެއްކެވުން:
އާދެ، އިޢުތިރާޟެއް އެބަ އޮތްތޯ އެއްވެސް ބޭފުޅަކު. އާދެ، އެހެންވީމާ، އަޅުގަނޑު ދެން މިއަދު ގަޑި ވެސް ޖެހުމާ އެކީގައި އަޅުގަނޑުމެން ފަށައިގެން ގަޑިވެސް ތަންކޮޅެއް ލަސްވީ. އެހެންނަމަވެސް އަޅުގަނޑުމެންނަށް މިއަދު 30 ވަނަ ބާބު އެއްކޮށް މި ދިޔައީ. ދެން އަޅުގަނޑުމެން 5 ވަނަ ބާބު ފަށަން އޮތީ މާދަމާއަކު ނޫން ދެން އޮތީ. މިއަންނަ ހޯމަ ދުވަހުގެ 9:30 ގައި އަޅުގަނޑުމެން މި ޖަލްސާ އޮންނާނެ. ހަމަ މި ބިލުގެ މަސައްކަތް ކުރިއަށް ގެންދާނީ. އަޅުގަނޑު މިހާރު ނިންމާލީ. ހުރިހާ ބޭފުޅުންނަށް ވެސް މިއަދު ހާޒިރީ ވަރަށް ރަނގަޅުވެއްޖެ. ނިމެމުން ދިޔަ ވަގުތުގައި ނަމަވެސް. ދެން ވަރަށް ބޮޑަށް ޝުކުރު ކުރަން ހުރިހާ ބޭފުޅުން ވެސް ވަޑައިގެންނެވި ކަމަށް ޓަކައި. މިއަދުގެ ބައްދަލުވުން ނިމުނީ.

